
Shri Purushottama Ashtakam

ಶ್ರೀಪುರುಷೋತ್ತಮಾಷ್ಟಕಂ

ದಿವ್ಯಭೂಷಣಹೇಮನಿರ್ಮಿತಭೂಷಿತಂ ತುಲಸೀಪ್ರಿಯಂ
ಟಾಹಿಆ-ಧರರಾಜಶೇಖರರಾಜಪೂಜಿತಸುಂದರಂ .

ವಿಶ್ವವಂದಿತಚಕ್ರಧಾರಕಘೋಷಕಾರಕವೈಭವಂ
ನೌಮಿ ತಂ ಪುರುಷೋತ್ತಮಂ ವರದಾಯಕಂ ಪರಮೇಶ್ವರಂ .. 1..

ಗುಂಡಿಚಾಮಖಧಾರಕಂ ಜನರಂಜನಂ ರಥಹಾಸಿನಂ
ನೀಲಪರ್ವತನೀಲಮಾಧವಭಕ್ತತಾರಣದುರ್ಲಭಂ .

ಪ್ರೇಮಮಿಶ್ರಿತವಾರಿಶೀತಲಚಂದನಾಯಿತಕೇಶವಂ
ನೌಮಿ ತಂ ಪುರುಷೋತ್ತಮಂ ವರದಾಯಕಂ ಪರಮೇಶ್ವರಂ .. 2..

ದಾರುದೈವತಸರ್ವಸುಂದರವೇಶಕಾರಿತಕೌಶಲಂ
ಶ್ರೀಮಹಾಪ್ರಭುರೂಪಮೋಹಕ ಇಂದಿರಾಪ್ರಿಯವಲ್ಲಭಂ .

ರತ್ನಮಂಡಪಪೂಜ್ಯಪೂಜಕರೂಪರೂಪಿಣಮೀಶ್ವರಂ
ನೌಮಿ ತಂ ಪುರುಷೋತ್ತಮಂ ವರದಾಯಕಂ ಪರಮೇಶ್ವರಂ .. 3..

ವೇಣುವಾದಕಗೋಪನಾಯಕಕ್ಷೀರಸಾಗರಶಾಯಿನಂ
ರಾಘವಂ ಮಧುಸೂದನಂ ಭಜ ಲಕ್ಷ್ಮಣಾಗ್ರಜಧನ್ವಿನಂ .

ಶಾಂತಿದಾಯಕಬುದ್ಧಭಾಸ್ವರಜೈನಜೀವನರಕ್ಷಕಂ
ನೌಮಿ ತಂ ಪುರುಷೋತ್ತಮಂ ವರದಾಯಕಂ ಪರಮೇಶ್ವರಂ .. 4..

ಭೋಗಕಾರಕ-ಅನ್ನಖಾದಕದಿವ್ಯಜೀವನಯಾಪಿನಂ
ಧರ್ಮರಕ್ಷಕದುಷ್ಟನಾಶಕಶಿಷ್ಟಪಾಲನಕಾರಿತಂ .

ಕ್ಷೇತ್ರಪೂಜಿತನೇತ್ರಮೋಹಕನೀರಜಾನನಮಂಜುಲಂ
ನೌಮಿ ತಂ ಪುರುಷೋತ್ತಮಂ ವರದಾಯಕಂ ಪರಮೇಶ್ವರಂ .. 5..

ನೀಲಸಾಗರತೀರಮಂದಿರಸಜ್ಜಿತಂ ಸುಖಸಂಪದಂ
ಪೂರ್ಣಕಾರಣಕಾರ್ಯಘೋಷಿತಭೇದಬೋಧಿತಭಕ್ತಿದಂ .

ಕೂಟವಂಚಕಚಂಚಲಾಶ್ರಿತಹಾರಮಂಡಿತಕೌಸ್ತುಭಂ
ನೌಮಿ ತಂ ಪುರುಷೋತ್ತಮಂ ವರದಾಯಕಂ ಪರಮೇಶ್ವರಂ .. 6..

ದರ್ಶನಂ ನವಯೌವನಂ ಕಲಿತಂ ಕಲೇವರಧಾರಿಣಂ
ಕೋಟಿಭಾಸ್ಕರದೀಪ್ತಿಧೂಪಿತದೇವಮಾನವದುರ್ಲಭಂ .

ಶ್ರೀಪುರುಷೋತ್ತಮಾಷ್ಟಕಂ

ನಂದಿಘೋಷವಿಹಾರಕಾರಣಪಾರ್ಥಸಾರಥಿಭಾಷಿನಂ
ನೌಮಿ ತಂ ಪುರುಷೋತ್ತಮಂ ವರದಾಯಕಂ ಪರಮೇಶ್ವರಂ .. 7..

ಪಾಪಪಂಕಿಲಲೋಕದಂಡಿತನಂದತಾರಕಚಂಚಲಂ
ದಾಸಭಾಜನಶೋಕನಾಶನಖೇದಭೇದನಸೌಷ್ಠವಂ .

ಹೇ ರಮಾವರ ಕೃಷ್ಣನಾಗರಜಾನಕೀಚರನಿರ್ಜರಂ
ನೌಮಿ ತಂ ಪುರುಷೋತ್ತಮಂ ವರದಾಯಕಂ ಪರಮೇಶ್ವರಂ .. 8..

ಇತಿ ಶ್ರೀಪ್ರದೀಪ್ತನಂದಶರ್ಮವಿರಚತಂ ಶ್ರೀಪುರುಷೋತ್ತಮಾಷ್ಟಕಂ ಸಂಪೂರ್ಣಂ .

